1 Timoti 1:1-2 i 1 Timoti 1:5-6

MA PAULUS KA IIL SAGEL MA
TIMOTI

1-2 Guakka Timoti, ngi dai raquarl ai nguaimka
marevan. Ngua ma Paulus i ngua iil sagel ngi. I
ma lesus Kristus ka mu ngua ivaa Aposel na ngua.
I ama Ngemumagqa i qa nem ngua, i qatikka qa

dai auur a Iameska. De ma Iesus Kristus auur a
Slurlka dai sagikka ka nem ngua. Dai maikka uut

tu auur a gevep ne ama revan sagel ka i ge ruirl
se liirang aa ve auut kames. Be ai de ngu nen
iv ama Ngemumaqa aa ngimsevetki dai bareq a
ngen mai. De mager ip ke qurl a ngen te aa arlem
ipkeiamesnangentiqaatuvetki. De magerip ken
ban a ngen te ama uupka. Iliirang aa nagel auut
Mam ama Ngemumaga de auur a Barlka ma Iesus
Kristus.

Ngene Kirlvem Se Ama Kaak-Met-Ta
3Mekailuaivrlesprles na uun de ngua mit savet
ma Masidonia, de ngua ruqun na ngi iv as kurli
ngi vet ma Epasas. De ngua ruqun na ngi ip ngi
qel ltura iresune amalengiiquasiqaiamarevan
nget.

4 De ngil kel ta ip kula re narligel ama siir ama
kaaknget nagel iari i lura i ra tisavet ne ama
murlta araa rlen. I qatikka liirang aa dai iirang
nget den maden i quasiq iirang angera arlim. Dap
mager iv ama Tiksigena re sem madlek ne ama
gaqet ne ama Ngemumagqa aa tuagevep.

>-6 Dav iari dai sa ra ming per ama lengi ama
atlunget. I lungera i mager iv a ngen arlem ne

ama revan. De ver a ngen a tuagevep dai ngene
narli ama atlu. Be maikka quasik ngen dru a ngen
a gevep maberl. Dap lura dai sa iari ra ming pet
lungera. Be rlas tem ta mene liirang aa ama kaak-
pem-iirang.

7 De lura dai re narliiv ama Tiksigena na ra ip
te su ne ama Lautu arla ais, dap katias lura dai
maikka quasik te tagat drlem se liirang aa dap te
teqes te ama qaget ip te narligel ama lengi.

8 Dav uut drlem ai ama Slurlka aa Lo dai ama
atlu ngetiariq aiv uure taqat mit kut nget.

9 De gerlka mager iv uut drlem ai ama Lo dai
quasiq ai bareq ama atlura. Dap lungera ama Lo
ip barek lura i ra tarlig a nget. De lungera dai
barek lura i rem ngim temanau ne ama Ngemu-
magdga de re tekmet ne ama vu. De lura i quasiq ai
ama seserlta deluraiaidere peleng araa lavu, de
luraiaide re peleng iari.

10 De lura i ai de re nanna maden maden, de
ngene lura ama quatta i ai de re nanna, de ngen
luraire suam se ama arluis. Deluraiaidere kaak,
de lura i ra tagenses, de ngene lura i re tekmet
ne iarang mugas mugas, i quasiq aip taquarl ama
Ngemumaga aa lengi ama revan nget ngerel sil.

1171 lungera ama lengi ama atlunget dai nget
pe ama Langinka i ama Ngemumagqga ga qurl a
ngua ip ngul sil na nget. De lungera ama lengi
ama atlunget dai ngerel sil ai ama Ngemumagqa
dai maikka qa veviit, be qa dai ama rarlimini se
ama arlias.

Ama Ngemumaqa Aa Arlem
12 Maikka ngua tagen ne ama atlu sagel auur a
Barlka ma Iesus Kristus i qa mu ngua ip ngul sil

ne aa lengi. De ga qurl a ngua te aa rletki ip ngut
matna bareq a qa. De qatikka ga, gen ban a ngua
re ama dlek ip ngut matna.

13T quaatta, i ai de mekai ngua tagen mavik ne
ma lesus be ngu lenges ne lura i ra tit naser a qa,
1 ai de ama darletka na ngua be ngun ban a ra
re ama getget. I ai de ngu tekmet ne liirang aa,
1 quasik nguat drlem, de quasiq ai ngua tu gua
gevep. Dav ama Ngemumagqa aa arlem never a
ngua, be qa iames na ngua tiq aa tuvetki.

14 De maikka auur a Slurlka ga rekmet ne ama
atlu sagel ngua, i ga rekmet na ngua be ngua tu
gua gevep de gqa buup ngua ne ama arlem nagel
ma lesus Kristus.

151 maIesus Kristus dai murl ka men saver ama
aivetki ip ke iames nauut naver auur a viirang. Be

liina dai maikka ama revan iini be maikka mager
ivama qaqget maire narli de ra tu araa gqevep. Dap
mekai dai ngua uirl se ama vura mai.

16 Dap na ngua nauirl dai ma Iesus Kristus ke
narliip ke sek de aa arlem mai sekgames, ip diip
ngua dai ama qasiquatka iv arik lura mai nasat
dai mager ip tet lu ngua, de mager ip ta tu araa
gevep saqikka sever a ga de mager ip te taneng
ama iames masmas. Taqurla be ga tu de ver auut
per ?ma ainkules katias iv uure guirltik per auur
arut.

17De ama Ngemumaga dai ama King na ga mas
mas. De qa dai quasik mager ip ke ngip, de quasik
mager iv a gek ke lu qa. De qatikka qa naik dai
ama Ngemumaqa ama Revanka dap kuasiq a gek.
Be mager iv uut taarl na qa veviit iv uure palu gel

ka iara de aaviit be aaviit be quasik perlverleset.
Arevan.

Ma Timoti aa Rletki

18 Nguaimka ma Timoti. Maikka ngu tekgel ngi,
ip ngia tit naser ama ais mai ama Ngemumaga ga
qurl a ngi i mekai. Dai mager ip ngia ra nget de
ngia raarl madlek ip taquarl ama amiqaiqa tesip
ke ruirl.

19 De mager ip ngi taneng gia tuagevep merep
de ngen ama tekmeriirang ama atliirang. I sa
mekai iari ra ngim temanau ne liirang aa ama
atliitrang, taqurla be araa tuagevep dai lenges na
nget.

20 ] ma Haimanias ke ne ma Alaksada dai ian
tekmet taqurla. De ngua mu iam met ma Satan aa
ngerik, ip mager iviane raqat mer ama adrlem, ai
quasik mager iv ian druqut ama Ngemumaga aa
rlenki.

2

Liina Ip Te Raring
1Tara dai ngu narliip ngu teqgerl a ngi ip ngene
raring taqurliani. Liina i iini ngere rarles dai ngu
tuqun a ngen ip ngene raring bareq ama qaget
mai. I ngene nen ama Ngemumaga re liirang aa
iviirang nge tat never ama qaget de ngen deragen
ne ama atlu sagel ka.
2De magerip ngene raring bareq ama Kingkena
de ngen ama barlta nep ma Gaman. De ngen
deragen ne ama atlu sagel ama Slurlka sever a
ra. De ngene raring ip mager iv uut mai dai ama
uupka de auur arlan. De mager iv uut tit kur ama
Ngemumaga aa tekmeriirang ama atliirang.

3Lungera raqurla ama raring dai ama atlunget
dama Ngemumaqa aa saqgang i luqga i qe iames
nauut dai maikka vem ka se nget.

4 De maikka vem ka se ama qaqet mai ip te
iames. De vem Kka se ra ip maikka rat drlem se
liirang aa ama revan iirang.

>Deuutdrlem ai qatikka ama Ngemumagqa ama
quanaska. De qatikka iaq ama quanaska i qa
maarl peleges ne ama Ngemumaga qe ne aa qaqget
(ip kangingdemna nauut, uut na qa). Iluqa daima

Iesus Kristus. _ _ L
6 De ma Iesus Kristus dai qa quarl temiis ip ke

vandem per ama gaget mainaver araa viirang. Be
liina dai ai de ama Ngemumaga (e narliip se ama
gaget ip te iames. De gatikka qa men pet lungera
ama niirl i murl ama Ngemumaqa ga mu nget.

7De qatikka ama Ngemumaga ga mu ngua iv
ama Aposel na ngua, ip gua rletki ip ngul sil ne
aa lengi. Be liina dai maikka gua revan i quasiq
ai ngu kaak. De ga mu ngua iv ama tiksigqa na
ngua barek lura i quasiq ai ama Judagena na ra,
ip mager i ta tu araa qevep sevet lunger iara ama
lengi ama revan nget.

8 Taqurla dai be ngu narliip ama quatta naver
ama aivetki mai re raring ne araa tuagevep ama
quanas nget, de rerl kuarl ne araa ngerik piit sagel
ama Ngemumaga. I lura dai maikka ngu narliiv
ama seserlta na ra de mager ip te ngim temanau
ne ama raserlin.

Ama Lengi Sagel Ama Nankina
9 De saqikka ngu narliiv ama nankina re rurlis-
nas ne ama luan ama atlunget i lungera i qatikka
maget kut ta. De quasik mager iv ama nankina

re ngelanges i ra tu iarang per araa gesing de
ngen araa qetdingki ne ama qunam i nget mugas
mugas, de ngen ama gol de ngen ama luan i nget
peviit.

10Kuasik. Dapluraamanankinaire narliivama
Ngemumaga aa uis na ra, dai maikka mager ip te
tekmet ne ama rleriirang ama atliirang. I raqurla
daidiip tem ngim ne ama atlu aiama Ngemumagqa
aa uis nara.

11-12De ama nanki dai qatikka mager ip sung na
qi ip kula gia tagen de gia ter ama lengi. Katikka
mager ip kurl ama nanki i ding per a qi. Taqurla
de quasiq ai gua ding se ama nanki ip ki su ama
quatta. De quasiq ai gua ding se qi ip ki taneng
ama dlek daleng ama quatta. De mager ip katikka
qurl ama nanki i ding per a qi.

131 gatikka raquarl i murl ama Ngemumadqa qa
matna vet ma Adam nauirl, baiv aa de sagel ma
Iva.

14 De saqikka ma Adam dai quasiq ai qa uirl i
ga narligel ama lengi, i ma Satan ka kaak. Dap
katikka ama nanki dai qgia uirl i gia mit kut ma
Satan aa lengi be qi, dai ama rarlimini se ama
viirang.

15 Taqurla dai be ama nankina dai diip te teving
mer ama getget i lua i rel sel ama arluis. Dai
gatikka re tekmet taqurla dav ariq aip ta tu araa
gevep masmas sever ama Ngemumaga, de araa
arlem, de maikka re taga tekmet senas iv ama
seserlta na ra, de araa tuagevep ama atlu nget,

taqurla dai diiv ama Ngemumaga ge iames na ra
ver ama getget.

A Lengi Bareq Ama Barlta I Re Uas

1 Maikka ngua taqgen iara ne gua revan. I ariq
aiv iak ke narliip ke uas te ama Lautu (i ge su ama
gaget) dai ge narliip se ama rletki ama atluqi.

2 Taqurla dai luqa i ge uas te ama Lautu dai
maikka mager ip kurli ga maget ip kuasiq ama
gaget tetlu a nge ma viirang i qe tekmet ne iirang.
De qatikka mager iv aa ngerlki ama quanaski be
mas. De qatikka mager iv aa mugunes dai ama
atlu. De maikka mager ip ka tit kur ama tuagevep
ama seserl nget de ge tekmet ne ama tekmeriirang
ama seserl iirang. De mager ip ke tekmet ne ama
gaqet maiiv aarluavik nara. De mager ip ka taqa

su.

3De quasik mager ip ke srluup ama gerlap ip ke
kabaing. De quasik mager ip masmasna aa rutka
gataarlivama qurek per a ga. Kuasik. Dap mager
ip ke palu gel ama gaqget. De quasik mager ip ke
uamet. De quasik mager ip ka tu aa qevep sever
ama gelaingka mas.

4 De maikka mager ip ke taqa uas te aa rluaqi
de ngen aa uis katikka. De ge taga su aa uis ip te
narligel.

ST ariq aip luqa i quasik ke taga uas te aa liinka
gatikka, dai be quasik mager iv ama barlka na qa
ip ke uas te ama Ngemumaga aa uis i e su ra.

6De ama iameska ama Kristen dai quasik mager
iv ama Pasta na qa. I arik ma raqurla dai ge
barlnas navet liina. Dai arik taqurla dai ama
Ngemumaga qe girlvem se qa ip taquarl murl ka
girlvem se ma Satan.

7 De gerlka lura na darliik ne ama Lautu dai
gerlka mager iv ama arlias per a ra naver a qa.
Arik taqurla dai quasik mager ip ma Satan ke
quap per a ga ne ama luqup arla gamansena.

A Lengi Barek Lura Ama Barlta I Re Ruirl Se
AmaLautu i i .
8 Taqurla dai saqikka lura i ama Amngimta ve

ama Lautu dai maikka mager ip lura ama qaqget
te palu gel ta. De lura dai quasik mager iv araa
aambim ama udiim. De quasik mager ip te srluup
ama qerlap ama dlek pem nget ip te kabaing. De
quasik mager ip ta tu araa gevep ip te kiat ne ama
gelaing nagel ama qagqet.

9De maikka mager ip masmas te tekmet ne ama
tekmeriirang ama seserliirang. De maikka mager
ip te taneng ama tuagevep sevet ma Iesus malkuil
ilungeraisa ma Ngemumaga qa regerl auut.

10 Dai nauirl dai mager ip ngene siquat ne lura
araarletki, ivariqaip te taqat matnaiquasiqairet
matna mavik, dai mager ip ngen druraip te uas te

ama Lautu. _ ) )
11 Dai saqikka raqurla, i mager iv araa ngerlvik

ta tu araa gevep ma seserl sever ama tekmeri-
irang i re tekmet ne iirang. De quasik mager ip ta
tagenses. De maikka mager iv araa mugunes dai
maikka ama atlu. De qatikka mager ip masmas te
tekmet ne ama tekmeriirang ama atliirang.

12 De lura i re uas te ama Lautu dai gatikka
mager iv iak de iaq aa ngerlki ama quanaski be
mas. De qatikka mager ip te taqa uas te araa
ngerlvik de ngen araa arluis katikka.

13 Lura i ret matna ve ama Lautu be re taqat
matna, dai diivama atlura na ra. Be lua dai diip ta

taarl madlek de rel sil ne ama Lengi ama Atlunget
sevet ma lesus Kristus.

14Tara ngu lil sagel ngen dap ngu narliiv ariq ip
masna ngua ren sagel ngen.

15Be quaattaiariq aip kuasik masna ngua men,
dai dap iara ngua iil ama lengi sagel ngi ip ngi
teqerl ama qaget ne ama tekmeriirang i ama Nge-
mumaga aa liinka re tekmet ne iirang. I luqa ama
liinka dai ama Ngemumagqa i ge iames masmas,
daiaa Lautuqinara. Be gqa mu aa liinka ip taquarl
ama venaik i ngere tal ama vetki. Dai lura dai re
taqa uas te aa lengi ama revan nget.

16 Ti, dai be liina sever ama Ngemumaqa aa
gamansena dai iini veviit, be quasik mager iv a
geq aa geng ama lengi nge rangmes pet lungera
arle ves ama lengi. I liina dai raqurliani ma’,

Ka men be maikka ama qageraqa na qa, i baing

se qa sekgames. De ama Qevepka ama seserlka

gareqerl auut ai ga dai ama seserlka.

De ama Angelugena ra lu qa.

De aa lengi nge mit gel ama qaqet mai, de ama

gaget naver ama aivetki ra tu araa qevep sever

a qa.

De ama Ngemumaga qa mit se ga sev uusep.

4

A Lengi Sever Ama Kaak Metta

! Davama Qevepka ama Glasingaqa dai ge taqal
sil ai laip nasat per ama ningiini dai diiv iari ama
Kristenkena dai diip kuasik ta tu araa qevep sevet
ma Kristus. De lura dai diip ta tit kut ma Satan aa
iaus ama vunget angera lengi.

2Deluraiama kaak-met-ta dai diip te tekmet ne
ama tekmeriirang ama kaaq iirang de ra tagen ne
ama lengi ama kaak-nget. De lura araa tuagevep
dailenges na nget be quasik tet lu ai ama atliirang
taqurla, de ama viirang taqurla.

3 De lura dai diip tel sil ai quasik mager iv ama
gaget te ngerlvet. De lura dai diip tel sil ai iang
ama asmes dai ama qaqet araa reving nget. Dav
ama Ngemumaga dai ga rekmet ne liirang aa. Be
lurairatuaraa gevep derat drlem ama lengi ama
revan nget, daimagerip tatagen ne ama atlu sagel
ama Ngemumaga de ra tes liirang aa.

4 Dai uut drlem ai ama tekmeriirang mai dai
ama Ngemumaqa qa rekmet ne iirang dai be
gatikka ama atliirang. Dai be quasik mager iv uut
tiirl liirang aa, dap mager iv uut tagen ne ama atlu
sagel ama Ngemumaga de uut ter iirang.

5] ama Ngemumagqa aa lengi de ngen ama rar-
ing, dai ai de ngere tekmet ne liirang aa ama
asmes iirang be ama atliirang.

Timoti Maikka Ngi Taqat Matna

6 Ariq aip ngi taqal sil ne lunger iara ama lengi
bareq iari dai diip gia rletki dai ama atluqi sagel
ma Iesus Kristus. De diip ngi teqerl ai ngi taneng
ama dlek nagel ama lengi ama revan nget de ngen
ama lengi ama atlunget i sa ngia mit kut nget.

7Dav ama siit i ai de ama ngerlmamta rel sil na
nget, 1 quasiq ai nge tit kur ama Ngemumagqa aa
lengi ama revan nget, dai quasik mager ip ngia
tit kut lungera. Dap maikka mager ip ngi taga
sunas ip ngit matna ne ama revan bareq ama
Ngemumadga.

81 liina i ngi su gia getdingki te ama rleriirang
dai naqatikka liina nge tat naver a ngi se iarang.
Dav ama Ngemumaga aa gamansena dai nge tat
naver angiseamaaisiirang mai. [lungera dainge
tatnavet gia mugunesiara ver ama aivetki, de nge
tat navet gia mugunes maravuk de ama uusepka

aarlan. o
9Lunger iara ama lengi dai maikka ama revan,

be maikka mager iv ama qaget mai re narli nget
de raru araa qevep sever a nget.

10 De ama Ngemumaga dai ai de gat drlem sarl
guirl ama qaqget mai. Be maikka qa guirl auut, i
uut, i maikka uut tu auur a qevep sever a qa. I
maikka uut tu auur a qevep sever ama Ngemu-
magqa i ge iames. De qurl uut nanaa qa ip diip ka
ra uut. Taqurla be gerl uuret matna madlek.

11 Dai maikka mager ip ngi quarl te lungera ama
lengti bareq ama qaqet, de ngi su ra ip ta tit kut
nget.

12 Ngi dai ama gilka na ngi. Dap kuasik mager
ip gia ding se iari ip te tekmet na ngi ip taquarl
ai quasiq ai ngi tal ama rletki ama slurlki. Dap
mager ip ngi dai ama qasiquatka na ngi barek lura
iratuaraagevep,imagerip ma qasiquatkanangi
ine gia lengiingia tagen, de ne gia mugunes. De
ngi teqerl a ra ne gia arlem, de ne gia tuagevep de
ngen ne gia mugunes ne ama atlu.

13 De qgatikka ngia tit maden de ngia tis per
ama Slurlka aa Lengi bareq ama gaget ip ngi sem
madlek na ra de ngi sura re ama Ngemumaga aa
lengi. Ngi tekmet ne liirang aa ip deng i ngu guirl.

14 De qatikka ngiat drlem ip kula masmas per
a ngi dap ngit matna ne lungera ama dlek, i ama

Ngemumaga qa qurl a ngi vet luus aa ilura i re
ruirl se ama Lautu ra mu araa ngerik per a ngi, de
reraring, de rerl kurl a ngi te ama Ngemumagqa aa
lengi ama dlek pem nget.

15 De qatikka mager ip masmas de ngi taga uas
te lugia ama rletki de qurli ngi mas per a gi. Dai
diiv ama qaqget mai ret lu gia rletki i qatikka qia
tit, i ama atluqi.

16 De qatikka mager ip ngi tagat lu gelnas de
ngenne liina ip ngi taqa suama qaqet. Dai qatikka
mager ip ngit matna madlek taqurla. Dai ariq aip
ngi tekmet taqurla, dai qatikka diip gia rletki gia
tatnaver angide sagikkangene luraire narliama
lengi na met ngi.

S

Liina Ama Atliini Ip Te Seserl Ver Ama Qagqet
1Kula ngia tagen ne ama qurek sagellura i ama
serlura. Dap ngia tagen per a ra ip taquarl ai gia
mam. De ngi taqa tekmet se ama lugutta ama
quatta ip maikka raquarl ai gia qelatpik.

2 De ngi taqa tekmet se ama serlura ama
nankina ip taquarl ai gia lavu. De ngi taqa tek-
met se ama lugutta ama nankina ip taquarl gia
nankina. De qatikka mager ip masmas de ngi
tekmet ne ama atlu sagel ta.

A Lengi Sagel A Sauakta Ama Nankina
3 Ariq aiv iaiq i are ngerlka qa ngip be qurli qi i
ngerek se qi, dai maikka mager ip ngitaga uas tem
ki.
4Dav ariq aip luqia ama sauaikki ara a nge ama
arluis dap kuarl are uis i ara alselara, dai maikka

mager ip tat drlem taqurliani: Liina i iini nge
rarles dai ip ta tat naver a (i, ip te guirltik ba qi.
Dai liina dai maikka ve ama Ngemumaga se iini.

5> De ariq aiv ama sauaikki dai qurli qi i maikka
ngerek se (i i quasiq a geq ip ka tat never a qi, de
gim ngim sagel ama Ngemumaga i qiat drlem ai
diip ka tat never a qi. Be luqia dai gatikka ver ama
arlen de ngen ama niirl mai de qi raring iv ama
Ngemumaga ga tat never a qi.

6 Dap kua ariq aip iaiq ama sauaikki i qia tit kur
araa narliip ip kia taarl nanas dai naqerl kuatta
1 ara getdingki qi iames dap kia veleng per ara
gevepka.

7 De maikka mager ip ngi su ama gaget ne

lungera ama lengi ip deng i quasiq ama rarlimini
ngeren per ara.

8 De qua arik iaq i quasik ka tat never aa
nenggeni-ra de gem ngim temanau ne aa gelatpik,
dailuga qa ming aa tuagevep sagel ama Slurlka be
diip ke raneng ama tuvetki i qi veviit daleng lura i
quasik ta tu araa gevep sagel ama Slurlka.

9 Lura ama sauakta dai mager ip ngia tu araa
rlen mene iari araa uang dai mager ip lura i araa
ages ama 60. De qatikka luqia i murl ki taga uas te
ara ngerlka.

10 De mager ip luqia i re taqat drlem se qi i ai
de giat drlem sa tekmet ne ama tekmeriirang ama
atlu iirang. I liirang aa i gi taqa uas te are uis. De
gia tarl se amanangista sagelemiis de gi nin bareq
ama Ngemumaga aa uis, de qgia tat navet luraire
taneng ama merlenka vem iirang. De qatikka ver
ara mugunes dai gia rekmet ne ama tekmeriirang
ama atliirang i iirang mugas mugas.

11 Dap kula ngia tu ama sauakta i lura i saqi-
askerlka mager ip te ngerlvet mene lura araarlen.
I ariq aiv araa rut nge taarl ip saqi re ngerlvet dai
ra ngim temanau ne ma Kristus.

12 Be raqurla dai diip te rekmet ne ama vu ira
rarlik liina i medu ra muvuusep sagel ma Iesus.

13 De gerlka lura ama sauakta ara iani i re tek-
met niini, i ra raneng liina i ama nengnas be re
ngingerem maden maden. De ianiire sil ba na
ai lu mager ip tet matna raqurla. De ra tagen ne
ama viirang iliirang aa i quasik mager ip ta tagen
niirang.

14 Taqurla dai ngu narliip lura ama sauakta as
mager ip te ngerlvet dai mager ip saqiaskerlka re
ngerlvet, ip diip tel sal ama arluis de re taga uas te
araarleriirang. Ariq aip te tekmet taqurla dai diip
kuasiq a nge ama ngilka ip bareq auur a nge ama
qumeska ip ka tagen auut mavik.

15T raqurla i qasa iari ra ngim temanau ne ama
aiska ama atluqa ip ta tit naset ma Satan.

16 Dav ariq aiv iari ama nankina i ama Kristen
nara,iiari amasauakta men araa liin, dai qatikka
mager ip te taqga uas tem ta, ip kuasik mager iv
ama Lautuqi qi taneng ama merlenka se lura.
Taqurla ip katikka mager iv ama Lautuqi qi uas te
lura i maikka quasiq aret iai never a ra.

Ama Lengi Bareq Ama Barlta

17 Maikka mager ip ngene tagan ban lura ama
barlta i re taqgat matna bareq a ngen. Dai be

maikka lura ama barltairet matnairelsilderesu
ne ama Ngemumaga aa lengi, dai lura dai mager

ip te taneng ama ranbandem i nget peviit.

18T ama Lengi nep ma Langinka nge tagen ma’,

‘Kuasik mager ip ngi pesdet mer ama karabauqi
ara aamki lua i qit matna i qi mainmet pe
ama wit angera gam.’ Lo254

Daisaqgikkauutdrlem ma’, ‘Lugaiqet matna dai

mager ip ke taneng ama ranbandem.” Luk 10.7

19T ariq aiviak ka ruqun ma’, “Luga ama barlka
dai qe tekmet mavik.”

Dai qula ngia at lungera ama lengi. Dap kua ariq
aiv ama udiam dap kua ama depguas na ra, ra
meragen ne liina dai diip ngia raat na met lura.

20 De ariq aiv iari ama barlta ra rekmet ne ama vu
de mager ip maikka ngi seserl ver a ra sekgames
gel iari ama barlta, ip mager ip kerlka iari reng
ning.

21 Maikka ngu tekgel ngi ne ama lengi ama
dlek pem nget i ngua tagen dama Ngemumagqa aa
sagang, de ma Iesus Kristus de dama Angelugena
araa saqang. I maikka ngua tagen a ngiip maikka
ngi taga uas te luqi iara ama rletki. De qula ngia
uas te giari naik dap ngen ne lura i quasiq ai gia
rluavik na ra, dap mager iv ama quanases met
ngen.

22 De qula masna ngi mak ne iari ip tet matna
bareq ama Slurlka. Dap mager ip ngi taqa mu gia
gevepnauirliv aivaa de ngiatu giangerik per ara
ip tetmatna bareq ama Slurlka. Taqurla de quasik
mager ip ngi ding senas mene iari araa viirang.
Dap maikka mager ip ngi taqat lu senas iv ama
seserlka na ngi.

23 Timoti, quasik mager ip ngi srluup ama
kainaqi naik dap mager ip ngi srluup ngen ama
wain ama langas ip nge tat navet gia rutka i ai de

vet ngi temarl. Dai raqurla ip kuasik mager ip ngi
temarl.

24 De iari ama qaqet dai naqatikka qurl araa
viirang sekgames. Be araa viirang ngere teqerl ai
diip kurli ra ver ama kot. Dav iari ama qaqet dai
qurl araa viirang pe ama trleses, dap laa nasat de
qurli iirang sekgames.

25Dai sagikka raqurla se ama tekmeriirang ama
atliirang i ama qagqet te tekmet niirang. I ama
tekmeriirang ama atliirang i ama qagqet te tekmet
niirang dai qurli iirang sekgames. Dap saqikka
liirang aa ama tekmeriirang ama atliirang i qurli
iirang pe ama trleses, dai quasik mager iv iirang
ngere rles be mas.

6

Ama Lengi Barek Lura I Ret Matna

1T,ura iret matna i ama Kristenkena na ra, dai
mager ip te palu gel araa mastagena taqurla iv
ai de quasiq a gek ka meragen mavik ne ama
Ngemumaga aa rlenki de ngen aa lengi.

2 De ariq aip lura i ret matna gel araa mastaqa
i ga dai ama Kristen na ga dai quasik mager ip te
tuqunma’, “Luga dai auur aq aa dai naqatti mager
ip ngu nging aa lengi.”
Liina daiquasiq airaqurla, dap mageriptatuaraa
gevep ma’, ‘Luga dai ama Kristen be mager ip ngu
rarlik ka de ngut matna ba qa.’
Katikka mager ip ta tat never a ga i ama Kristen
na qga, i raquarli diip slepslep per a ga te ama
gelaing be diip ka tat never iari ama Kristenkena
iaarluavik nara.

Timoti ngua tekgel ngi ip diip ngi su gia seviraqi
te lungera ama lengi.

Sagel Lura Ama Qelaing Gelem Ta

3-4 Ai de uur a Slurlka ma Iesus Kristus aa lengi,
dai ai de ngere taga su uut sever ama Ngemu-
magqa. Dai ariq aiv iak ka aang pet lungera arle
ves ama lengi de ge su ama qgaget te a geng mugas
i quasiq ai ama seserl nget ip taquarl ma Iesus
aa uang, dai mager iv uut drlem, ai luga dai
naqatikka ke barlnas. De maikka quasiq aa nge
ma adrlem. De aa tuaqgevep dai ama vu nget. De
ge narliip se liirang aa i ra tagen ip te ruirlna de
ra tesna ne ama lengi i quasiq ama rarlim-iirang
pe iang ama lengi a nger arleng. Lungera raqurla
ama lengi dai ai de ngere raarl ama tekmeriirang
taqurliani:

Ta tu araa gevep mavik sever iari, de re uamet,
de ra tit ne iari, de ra tu araa gevep mavik sever

araarluavik _ o
>De qatikka ai de re serlinmaden. Luraiaidere

tekmet taqurla daiaraa tuagevep daiama vunget,
be ai de quasiq ai re taneng ama lengi ama revan
nget merep. Be ama Ngemumaga aa gamansena
dai ra tu araa gevep ai ama aiska ip ta ter ama
quvang iini.

6 Dap lura i re teqerl nanas i ama Slurlka aa
gamansena gel ta, dai ama arlias per a ra. Be
maikka ra uirl se araa rluavik.

711lua i uut men per ama aivetki dai uut men i

quasiq ai uure tal a gerang. De lua i uurep ngip de
uut tit dai quasiq ai diiv uut tit i uure tal a gerang.

8 Taqurla dai ariq aiv auur a asmes de auur a
luan i qatikka maget kurl uut, dai mager iv uure
tuqun ma’, “Naqatikka mager aa qurl uut.”

91 lura i re narliip buup ne araa tekmeriirang,
dai diip te aat i ama qasiquarl-iirang nget den
per a ra. I diip te raat ip taquarl ai de ama aurl
ngere raat mer ama adem. De diiv araa rut nge
taarl sever ama tekmeriirang ama viirang i buup
niirang 1 ai de iirang ngere tekmet na ra be ra

kabaing. Be maikka diip liirang aa ngere lenges
nara.
10 Dai liina i re rarliq ama qgelaingka dai ama

rarlimini se ama viirang. I sa iari dai maikka ra
rarliq ama gelaingka, dai liina be sa ra lenges ne
araa tuaqgevep. Ta rekmet taqurla be maikka ama
arlemigl na ra malai.

Ma Paulus Ke Sem Madlek Ne Ma Timoti

11 Dap ngi, i ngi bareq ama Ngemumagqa dai
mager ip ngim ngim temanau ne liirang aa de
ngi qiuaik namen ne iirang. De qatikka mager ip
ngeterl a ngi, i ngi mali re ama tekmeriirang ama
atliirang. De ngia ter aa gamansena de ngen ama
tuagevep, de ama arlem de ngen liina i ra taarl
madlek pe ama merlenka vem iirang. De ngene
liina i re palu gel ama qaqet.

121 liina i ngi uas te gia tuaqevep, dai raquarl
liinaire talaqire qiuaik ip te ruirlna. Dai maikka
mager ip ngi siquat i ngi dleq iv ait de ngia uirl
vet lungera ama raqiuaik. De mager ip ngi taneng
ama iames masmas malkuil. I murl ama Ngemu-
maga ga nes tem ngi ip ngi taneng lungera ama
iames de sangia sil ne gia tuagevep sevet ma Iesus
dama gaqet araa sagang.

13 Dai mager ip ngi taneng liina malkuil ngu i
ngua sil ba ngi: I ama Ngemumagqa dai ai de ge
iames ne ama tekmeriirang mai. De ma Iesus
Kristus dai murl ka raqal sil de ma Pontias Pailat
aa saqgang; taqurla dai ngurl kurl a ngi re ama
rletki raqurliani:

14 Maikka mager ip ngi taga uas te ama Ngemu-

maga aa lengi. De qula ngi surliip ne lunger iara
ama lengi. I ariq aip ngi tekmet taqurla, dai diip
kuasik mager ivama qaget ta tagen na ngi mavik.
Dai qatikka mager ip ngi uas temiis taqurla, ip
dengiauur a Slurlka ma Iesus Kristus ke baingses.
15T qatikka ama Ngemumaga dai gqa mu aa nirlaqa
ip diip lua ge sek de ma Kristus sekgames. De
gatikka ama Ngemumaga dai ama rarlimini na ga
seama arlias. De qatikka ga naik dai ama dlek mai
gel ka. De qa dai ama King ama barlka daleng iari
ama Kingkena, de ama Slurlka na qa daleng ama
slurlta mai.
16 De qatikka qa naik dai quasik mager ip ke ngip.
De qurli ga men ama nirlaqi i maikka qin sin, be
quasik mager ivama qaget ta tit sagelna na qa. De
quasik mager iv a qek ke lu gqa. De aa rlenki dai
qi veviit de ngen aa dlek dai mager ip kurli nget
masmas. A revan!

Ama Lengi Sagel Lura I Buup Ne Araa Tekmerti-
irang
17 Ngi ruqun lura i buup ne araa tekmeriirang
nanari naver ama aivetki, ai kuasik mager ip te
barlnas de quasik mager ip ta tu araa gevep sevet
liirang aa mugas mugqas i ai de masmasna lenges
lenges ne iirang. Dap mager ip ta tu araa gevep
marevan sever ama Ngemumaga. I gatikka ai

de ga, gerl kurl auut te ama tekmeriirang ama
atliirang i liirang aa iv iirang ngere tekmet nauut
ip ma arlias per auut.

18 De ngi ruqun lura, i buup ne araa tekmeri-
irang ip maikka mager ip te taqat matna. De
mager ip te baing se ama rleriirang i buup ne
iirang i ama atliirang. De mager iv ama arlias per
aranavetliirang aa. De mager ip ta tatmet ne araa
tekmeriirang barek te ne iari.

19 Dai ariq aip te tekmet taqurla dai re ng-
ingdemna ne ama tekmeriirang i buup ip diiv
lirang nge raat never a ra nasat. Taqurla ip mager
ip te raneng ama iames ama revan nget masmas.

Ngi Taqa Uas Te Gia Rletki

20 Timoti, maikka mager ip ngi taqa uas te luqia
ama rletki i sa ma Ngemumaqa gqa qurl a ngi.
De ama lengi naik i quasiq angera nge ama ar-
lim de quasiq ai nge tit kur ama Ngemumaga aa
gamansena, dai mager ip ngi ngim temanau na
nget. De mager ip ngi ngim temanau ne liina i
re kaak i ra tis iini ma’, ‘Adrlem peviit.” Lungera
raqurla ama lengi dai quasiq ai nget namen ama
Ngemumaga aa gamansena.

217 iari ama qaqet dai re tuqun ma’, “Uut dai
auur aadrlem peviit.”
Daitlura ra mit puugas ne ama lengi ama revan
nget.

Ama Ngemumagqa aa ngimsevetki dai mager ip
kurli qi gqi na ngen.

Prleset aa.



Xxi

A SLURLKA AA LANGINKA AMA TAMESKA
The New Testament and Ruth in the Qaget Language of
Papua New Guinea
Nupela Testamen long tokples Kaket long Niugini

copyright © 1996 Papua New Guinea Bible Translation Association

Language: Qaget
Translation by: PNG Bible Translation Association

This translation is made available to you under the terms of the Creative
Commons Attribution-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not make any derivative works that change any of the actual

words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2022-10-31

PDF generated using Haiola and XeLaTeX on 28 Dec 2024 from source files
dated 31 Aug 2023
2899de9a-fcdc-5019-9b11-75696f7b3ec5



http://www.pngbta.org
http://www.ethnologue.org/language/byx
http://creativecommons.org/licenses/by-nd/4.0/
http://creativecommons.org/licenses/by-nd/4.0/

	1 Timoti

